
Suġġett: Il-ħarsien tal-minoranzi nazzjonali u lingwistiċi tradizzjonali fl-Ewropa u l-lingwi tagħhom 

Il-minoranzi nazzjonali tradizzjonali jagħmlu 8 % tal-popolazzjoni tal-UE filwaqt li l-lingwi reġjonali jew 
ta' minoranza huma mitkellma minn kważi 50 miljun persuna: 10 % tal-popolazzjoni tal-UE. Fil-preżent, 
m'hemm l-ebda standards komprensivi għad-drittijiet tal-minoranzi fl-UE, għalkemm ir-rispett għad-
drittijiet tal-minoranzi hu wieħed mill-valuri li fuqhom hi bbażata l-UE mħaddan fit-Trattat ta' Lisbona u 
fil-Karta tad-Drittijiet Fundamentali tal-UE. Aktar minn hekk, il-garanzija ta' drittijiet tal-minoranzi hi 
rekwiżit essenzjali għall-pajjiżi kandidati hekk kif stabbilit fil-kriterja ta' Kopenħagen. 

Il-ħarsien tal-minoranzi etniċi u lingwistiċi tradizzjonali u l-lingwi tagħhom hu ta' importanza kruċjali 
għall-UE f'termini ta' stabbilità, sigurtà, prosperità, leġittimità interna u esterna, diversità kulturali u 
lingwistika, u ta' kredibilità.  

 Għaliex l-UE tieħu approċċ daqshekk strett fil-konfront tal-pajjiżi kandidati meta wieħed jiġi għall-
konformità mal-kriterja ta' Kopenħagen dwar ir-rispett tad-drittijiet tal-minoranzi iżda hi nieqsa minn 
għodda effettivi biex jimmonitorjaw dan kollu ladarba jkunu ssieħbu fl-UE? 

 Il-Kummissjoni meta qed tippjana li tiżviluppa qafas Ewropew tal-istrateġiji nazzjonali għall-
protezzjoni tal-minoranzi nazzjonali tradizzjonali (ibbażat fuq il-qafas eżistenti tal-UE għall-Istrateġiji 
Nazzjonali għall-integrazzjoni tar-Rom) li jinkludi mekkaniżmu ta' monitoraġġ simili għall-kriterja ta' 
Kopenħagen, għad-direttivi antidiskriminatorji eżistenti tal-UE u għall-Karta tad-Drittijiet 
Fundamentali tal-UE? 

 Il-Kummissjoni kif biħsiebha tiżgura l-ħarsien tal-lingwi reġjonali u ta' minoranza f'konformità mal-
politika tal-multilingwiżmu?  

 Il-Kummissjoni taqbel mal-fehma li aktar monitoraġġ tad-diskriminazzjoni fil-konfront ta' minoranzi 
nazzjonli fl-Istati Membri u f'pajjiżi kandidati għandu jitwettaq mill-Aġenzija tal-UE għad-Drittijiet 
Fundamentali hekk kif deskritt fil-Qafas Multiannwali tagħha għall-2013-2017? 

